
ᐃᓚᒋᓕᐅᑎᓯᒪᔪᓃᑦᑐᑦ A−ᒥ - ᐱᓕᕆᐊᒃᓴᐅᔪᒪᔪᑦ ᑐᓴᒐᒃᓴᑦ ᓇᐃᓈᖅᓯᒪᔪᑦ 
Fraser Bay−ᑯᑦ ᐱᖁᑎᖓᓐᓂ, ᐊᓯᓂ ᓄᓇᓕᖃᕈᒪᒐᔭᖅᓱᑎᒃ ᑐᒃᓯᕋᖅᑐᑦ − ᐅᑯᐊ West 
Melville Metals Inc.−ᑯᑦ 

ᖃᓄᑐᐃᓐᓇᖅ ᐱᒋᐊᕐᖓᐅᑕᐅᓚᐅᖅᓯᒪᔪᑦ 

ᐅᑯᐊ Public Limited Company−ᑯᑦ (ᐃᒫᒃ ᓇᐃᓈᖅᑕᐅᓪᓗᑎᒃ ᑕᔭᐃᓲᑦ Roche Bay PLC−ᑯᑦ) ᑕᐃᒪᖓᓂᑦ 
ᐊᐅᓚᑦᓯᖃᑦᑕᖅᓯᒪᓕᕐᒪᑕ ᕿᓂᖅᓱᑎᒃ ᐃᒃᑕᕆᒃᑐᓂᒃ ᓴᕕᕋᔭᒃᓴᓂᒃ ᐱᑕᖃᒻᒪᑦ ᐅᕙᓂ Melville Peninsula−ᒥ 
ᑕᐃᒪᖓᓂᑦ 1977−ᓚᐅᖅᓯᒪᖕᒪᑦ ᕿᓂᖃᑦᑕᖅᓯᒪᓕᕐᒪᑕ. ᐅᕙᓂ ᒪᐃ 6, 2011−ᒥ, ᐅᑯᐊ Roche Bay PLC−ᑯᑦ 
ᐊᑎᓕᐅᔪᒻᒪᑕ ᐊᖏᕈᒻᒥᒃ ᐱᔾᔪᑎᓕᖕᓂᒃ ᐅᓂᑳᖅᑐᓂᒃ ᐅᑯᐊ West Melville Metals Inc.−ᑯᑦ ᐃᓄᑑᑎᔭᖓᓐᓂᒃ 
ᐊᒻᒪᓗ ᒪᑯᓂᖓ ᐊᑑᑕᐅᒐᔭᕐᓂᖏᓐᓂᒃ ᑎᑭᐅᑎᓯᒪᑎᓪᓗᒋᑦ ᐃᒫᑎᒋ 70% ᐳᓴᓐᒨᖓᔪᑦ ᐊᑑᑕᐅᔪᓐᓇᕆᐊᖏᓐᓂᒃ, 
ᐱᓕᕆᐊᖏᑦᑎᒍᑦ ᑕᐃᔭᐅᔾᔪᓯᖏᑦ ᐊᒻᒪᓗ ᖃᓄᖅ ᐊᑑᑎᒐᔭᕈᒪᔭᖏᑦ ᐊᒻᒪᓗ ᐅᕙᓂ Fraser Bay−ᒥ 
ᓴᕕᕋᔭᒃᓴᖅᓯᐅᕈᑎᒃᓴᑦ ᐱᓕᕆᐊᕆᔭᐅᓗᑎᒃ. 

Roche Bay PLC−ᑯᑦ ᓇᖕᒥᓂᓖᑦ ᓄᓇᒥ ᐃᒪᐃᓪᓗᐊᖅᑐᒥᒃ 3228 acre−ᓂᒃ ᐊᖏᓂᓕᖕᒥᒃ ᐅᔭᕋᒃᓴᖅᓯᐅᖅᕕᐊᑦ 
ᐊᑭᓕᖅᑐᖃᑦᑕᖅᓱᒍ ᐅᔭᕋᒃᓴᖅᓯᐅᕈᑖᑦ 2826, ᐱᐅᕈᐊᕆ 25, 1977−ᒥ ᐅᕙᓂ ᐃᓱᓕᕝᕕᒃᓴᓕᒃ ᐱᐅᕈᐊᕆ 25, 
2019−ᒥ. ᑕᐃᒪᖓᓂᑦ ᐊᑭᓕᖅᑐᒐᖅᑖᕆᔪᒻᒪᔾᔪ, ᐃᖕᒥᒃᑰᓕᖓᑎᓪᓗᒍ ᐱᖁᑎᒋᓪᓗᒍ ᒥᑭᓈᖅᓯᒪᔪᒥᒃ ᕿᓂᓕᕋᐃᒐᒥᒃ 
ᐊᑐᖃᑦᑕᖅᓯᒪᔭᖓᑦ ᐊᐅᓚᑦᓯᒍᑎᒋᓪᓗᒍ, ᖃᐅᔨᓴᕋᒃᓴᒥᓐᓂᒃ ᐅᔭᖃᓐᓂᒃ ᐱᖃᑦᑕᖅᓯᒪᔪᑦ ᓄᓇᒥᒃ. ᐅᕙᓂ 2011−ᒥ 
ᐱᓕᕆᓐᓇᐅᑎᓪᓗᒍ ᐅᑭᐅᖑᑎᓐᓇᒍ, ᐱᑕᖃᓐᓂᖅᓴᐃᑦ ᐱᔾᔪᑎᓖᑦ ᐱᓕᕆᐊᕆᔪᔭᖏᓐᓂᒃ ᐱᔭᕇᔪᔭᖏᑦ ᐅᔭᕋᒃᑕᕆᐊᑦ 
ᐅᑯᐊ West Melville Metals Inc.−ᑯᑦ ᐃᓚᖃᑦᑎᓪᓗᒋᑦ ᐱᔭᕇᔪᔭᖏᓐᓂᒃ ᐊᖏᓈᖅᓯᒪᔪᒥᒃ ᓄᓇᒥ ᖃᐅᔨᓴᔪᔪᑦ 
ᓂᑉᐱᖃᓐᓇᓕᖕᒧᑦ ᖃᐅᔨᓴᕈᑎᖃᖅᓱᑎᒃ ᐊᒻᒪᓗ ᖃᓄᐃᓪᓗᐊᕐᓂᖏᑦ ᓈᒪᒋᐊᓕᖕᓂᒃ ᖃᑦᓰᓐᓇᕐᓂᒃ ᖃᐅᔨᓴᕋᒃᓴᓂᒃ 
ᐱᔪᒻᒪᔪᑦ. 

ᐅᔭᕋᒃᓴᖅᓯᐅᕈᑖ ᐊᑭᓕᖅᑐᒐᕆᓪᓗᒍ ᐅᕙᓂ 2826 ᓄᓇᖁᑖᓄᖓᖏᑦᑐᖅ ᐃᓄᐃᑦ, ᐊᑭᓕᖅᑐᒐᖅᑖᕆᓚᐅᖅᓯᒪᖕᒪᒍ 
ᖃᐅᔨᒪᔭᐅᔪᖅ ᐱᑕᖃᒻᒪᑦ ᓴᕕᕋᔭᒃᓴᔭᖅᑕᓕᒃ ᐅᔾᔨᓇᕐᒪᑦ ᓄᓇᐅᑉ ᐃᐸᖓ ᑕᑯᒃᓴᖅ. ᐊᑑᑕᐅᓪᓚᕆᓚᖓᔪᔪᑦ 
ᕿᓂᖅᑐᓄᑦ ᐊᐅᓚᑦᓯᓕᖅᐸᑕ ᐅᑯᐊ West Melville Metals Inc.−ᑯᑦ ᓇᓗᓇᐃᔭᐃᓂᐊᔪᒻᒪᑕ ᑮᓇᐅᔾᔭᒃᓴᐅᑎᒃᓴᓂᒃ 
ᓴᕕᕋᔭᒃᓴᔭᓂᒃ ᐱᑕᓕᖕᒥᒃ. 

ᐅᓇ ᓄᓇᓕᕆᔾᔪᑕᐅᒐᔭᖅᑐᖅ ᐊᑐᖅᑕᐅᓗᓂ ᐱᔪᓐᓇᐅᑦ ᑐᒃᓯᖅᑑᑎᑎᒍᑦ ᐅᖓᓯᒃᑐᒥ ᐊᓯᓂ ᓄᓇᓕᒋᔭᒥ 
ᐊᐅᓚᑦᓯᓕᖅᐸᑕ ᕿᓂᖅᑐᑦ ᐱᓕᕆᓗᑎᒃ ᐅᔭᕋᒃᓴᖅᓯᐅᖅᑐᑦ ᐊᑭᓕᖅᑐᒐᖃᕝᕕᖕᒥᓐᓄᑦ ᓄᓇᖁᑖᓅᖓᖏᑦᑐᖅ ᐃᓄᐃᑦ 
(ᓄᓇᖑᐊᑎᒍᑦ ᐃᓄᐃᑦ ᓄᓇᖁᑖ HB-08). ᐊᓯᓂ ᓄᓇᓕᒃᑖᖑᔪᒻᒪᑦ ᓂᕈᐊᖅᑕᐅᓪᓗᓂ ᓇᒦᓐᓂᖓ ᓄᓇᖑᐊᑎᒍᑦ 
ᐊᒻᒪᓗ ᐊᔾᔨᓕᐅᕈᑎᒃᑯᑦ ᓇᒦᓐᓂᖓᓂᒃ ᕿᒥᕐᕈᔭᐅᓪᓗᓂ ᖃᓄᑎᒋ ᐅᙵᓯᖕᓂᓕᒃ ᐃᒫᑎᒋ ᒥᒃᓴᐅᓴᒃᑐᒥᒃ ᑕᒡᕙᓃᑦᑐᖅ 
ᒥᑦᑕᖅᕕᒃᑕᓕᖕᒥ ᐃᑲᓃᑦᑐᖅ CAM-5 Mackar Inlet−ᒥ ᑑᓚᐃᓐᑯᑦ ᐱᓕᕆᕕᐊᓐᓂ. ᐊᓯᓂ ᑖᓐᓇ ᓄᓇᓕᒋᔭᖅ 
ᓂᕈᐊᖅᑕᐅᓚᕿᓚᐅᖅᓯᒪᖕᒪᑦ ᓇᒦᓐᓂᖓ ᓯᓚᑕᓃᒻᒪᓪᓗ ᓄᓇᓖᑦ ᐆᒪ CAM-5 ᐱᖁᑎᒋᔭᐅᔫᑉ ᑭᒡᓕᖓᓂ. 
ᐊᑑᑕᐅᒋᐊᓖᑦ ᒥᒍᓐᓇᐅᑏᑦ ᒥᕝᕕᖕᒧᑦ ᐱᔪᓐᓇᕈᑎᖃᕆᐊᖃᒻᒪᑕ ᑐᒃᓯᕋᐅᑎᒃᑯᑦ ᐊᒻᒪᓗ ᐊᖏᖅᑕᐅᓯᒪᓕᖅᓱᑎᒃ. 

West Melville Metals Inc.−ᑯᑦ ᐊᒥᓲᖏᑦᑐᓂᒃ ᐱᓕᕆᔨᖃᒻᒪᑕ ᖃᐅᔨᒪᔪᓂᒃ ᑕᒪᒃᑯᓄᖓᖓᔪᓂᒃ ᑲᑐᔾᔨᓪᓗᑎᒃ 
ᐱᓕᕆᖃᑎᒌᑦ ᖃᐅᔨᒪᓂᖃᑦᓯᐊᖅᓱᑎᒡᓗ ᐱᓕᕆᐊᒥᓐᓂᒃ ᕿᓂᖅᑏᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ, ᐊᒻᒪᓗ 
ᐊᑐᖃᑦᑕᓛᕐᒪᑕ ᐱᓕᕆᔾᔪᑎᓂᒃ ᐊᑐᖅᑕᐅᓛᖅᑐᓂᒃ ᑕᒪᒃᑯᓄᖓᖓᔪᓄᑦ ᐊᔾᔨᐸᓗᖏᑦ ᐊᔪᖏᑦᑐᑦ ᖁᑦᓯᖕᓂᓕᖕᓂᒃ 
ᖃᐅᔨᒪᑦᓯᐊᖅᑐᑦ ᐱᓕᕆᐊᒥᓐᓂᒃ ᐱᒃᑯᔾᔨᔨᓪᓚᕇᑦ ᐊᐅᓚᑦᓯᓛᖅᑐᑦ ᕿᓂᕐᓗᑎᒃ ᐅᕙᓂ Fraser Bay−ᒥ ᐱᓕᕆᕕᖕᒥ. 
ᓄᓇᓕᒋᔭᖅ ᑕᑯᔭᖅᑐᖅᑕᐅᓛᖅᑐᑦ ᐳᓛᕆᐊᖅᑕᐅᓗᓂ ᑕᒪᒃᑯᓄᖓᖓᔪᑦ ᐸᕐᓇᑕᐅᓕᖅᑐᑦ ᐊᑑᑕᐅᓛᖅᑐᑦ ᐅᑯᓇᓂ 
ᒫᕐᓯᒥ, ᐄᐳᕈᒥᓗ 2012 ᑕᑯᔭᖅᑐᓛᕐᒪᑕ ᓄᓇᓖᑦ ᖃᐅᔨᒪᑦᓯᐊᖁᔭᐅᓪᓗᑎᒃ ᖃᓄᐃᑦᑐᓂᒃ ᐱᓕᕆᐊᕆᕙᒃᑕᖏᓐᓂᒃ 
ᑲᑉᐸᓂᒃᑯᑦ ᐊᒻᒪᓗ ᐅᑯᐊ Fraser Bay−ᒥ ᐱᓕᕆᕕᐊᓐᓂ. ᓄᓇᓖᑦ ᑖᑦᓱᒥᖓ ᖃᓂᒃᓴᓛᑦ ᐃᒡᓗᓕᒃ, ᓴᓂᕋᔭᒃ, 
ᓇᐅᔮᓪᓗ ᐃᓘᓐᓇᑎᒃ ᐃᒫᒃ 200 ᑲᓛᒥᑕᓂᒃ ᓯᕕᑐᓂᓖᑦ ᐅᕗᖓ Fraser Bay−ᒥ ᐱᓕᕆᕕᐅᑉ ᓄᓇᖓᓄᑦ. 

 



1. ᐱᓕᕆᐊᖑᓕᕈᑎᒃ ᐊᐅᓚᑕᐅᒐᔭᖅᑐᑦ 
 
ᐱᓕᕆᐊᖑᓕᕈᑎᒃ ᐊᐅᓚᑕᐅᒐᔭᖅᑐᑦ ᑐᒃᓯᕌᑦ ᐅᕙᓂ 2012 ᓈᒻᒪᑎᓪᓗᒍ ᐱᓕᕆᓐᓇᖅ ᐃᓚᒋᔭᐅᓗᓂ 
ᖁᓕᒥᒎᓕᒃ ᐅᓯᖃᑦᑕᓛᕐᒪᑦ ᐃᑰᑕᕈᑎᓂᒃ ᐊᒻᒪᓗ ᖃᐅᔨᓴᕋᒃᓴᓂᒃ ᐅᓯᖃᑦᑕᕐᓗᓂ ᓴᕕᕋᔭᒃᓴᔭᓂᒃ ᐊᒻᒪᓗ 
ᐋᕿᒃᓱᐃᓕᖅᐸᑕ ᕿᓂᖅᑐᑦ ᓄᓇᓕᒃᓴᖓᓐᓂᒃ ᐊᓯᓂ.  
 

2. ᓂᕆᐅᒋᔭᑦ ᖃᖓᐅᑎᓪᓗᒍ ᐊᑑᑕᐅᓛᖅᑐᑦ 
 
ᔫᓂ 10, 2012 ᐅᖅᓱᐊᓗᖃᕈᑎᒃᓴᑦ, ᖁᓕᒥᒎᓕᒃ, ᐊᓯᓂ ᓱᓇᒃᑯᑖᑦ, ᓴᓇᔩᑦ ᑐᒃᓯᕌᒨᖓᔪᒥᒃ ᐃᑲᓂ 

Fraser−ᒥ ᐊᓯᓂ ᓄᓇᓕᒋᔭᐅᓛᖅᑐᒥ ᐅᕘᓇ Mackar Inlet ᑲᖏᖅᓱᖓᒍᑦ 
ᐱᒋᐊᕐᖓᓛᖅᑐᑦ ᓄᓇᓕᒃᓴᒥᒃ ᐊᓯᓂ ᓴᓇᔪᖃᓕᖅᐸᑦ (ᐊᓯᓂ ᓄᓇᓕᒃᓴᖅ ᐊᒻᒪᓗ 
ᐊᐅᓚᐅᑎᓯᐅᑎᑦ ᐅᖅᓱᐊᓗᐃᑦ ᒫᓐᓇ ᐃᒡᓗᓕᖕᒦᑦᑐᑦ). ᐱᒋᐊᓕᖅᐸᑕ ᐃᑰᑕᖅᑐᑦ 
ᐊᐅᓚᓕᖅᐸᑕ ᐊᓯᓂ ᓄᓇᓕᒋᔭᒥ. 

 
ᔫᓂ 25, 2012 ᐊᐅᓚᑦᓯᒍᑎᒃᓴᖏᑦ ᐃᑰᑕᖅᑐᑦ ᐅᕗᖓ Fraser−ᒥ ᐊᓯᓂ ᓄᓇᓕᒃᓴᒧᑦ 

ᐃᑰᑕᖅᑐᑦ ᐱᒋᐊᓕᖅᐸᑕ. 
 
ᔪᓚᐃ 1, 2012 ᐊᐅᓚᑕᐅᓕᖅᐸᑕ ᐱᓕᕆᔩᑦ ᐱᓕᕆᐊᖃᓛᖅᑐᑦ ᖃᐅᔨᓴᕋᒃᓴᓂᒃ. 
 
ᓰᑕᕝᕙ 10, 2012 ᐱᓕᕆᔪᑦ ᓄᖃᓛᖅᑐᕆᔭᑦ ᕿᓂᖅᑐᑦ 2012−ᒥ ᐱᓕᕆᓐᓇᐅᑎᓪᓗᒍ. 
 
 

3. ᐱᓕᕆᕕᐅᓛᖅᑐᖅ ᓄᓇ 

ᑕᑯᓗᒋᑦ ᓄᓇᖑᐊᑦ ᑖᒃᑯᐊ ᐃᓗᐊᓃᑦᑐᑦ 

 

4. ᓇᑉᐸᑎᖅᑕᐅᓛᖅᑐᑦ ᓴᓇᔭᐅᓯᒪᔪᑦ 

ᐊᓯᓂ ᓄᓇᓕᒃᓴᖅ, ᐊᖏᖅᑕᐅᓯᒪᓕᖅᐸᑦ, ᒪᑯᓂᖓ ᐱᑕᓕᒃ: 
• 6 – 14’ x 16’ ᐃᓗᐱᐊᓖᑦ ᑐᐲᑦ ᐊᕙᓗᖃᓪᓗᑎᒃ ᕿᔪᖕᓂᒃ. ᑖᒃᑯᐊ ᑐᐲᑦ 

ᓯᓂᒃᕕᐅᖃᑦᑕᓛᖅᑐᑦ, ᐊᓪᓚᒃᕕᒃᑕᖃᓪᓗᓂᓗ, ᐊᖏᔪᒥᓪᓗ ᑐᐱᖅᑕᖃᓪᓗᓂ, ᑭᓕᖅᑐᖃᓐᓂᖅᐸᑦ 
ᐋᓐᓂᖅᑐᖃᓐᓂᖅᐸᑦ ᑕᒡᕙᓴᐃᓐᓇᖅ ᐃᓱᐊᖅᓴᐃᕕᒃ 

• 2 – 14’ x 32’ ᐃᓗᐊᓕᒃ ᑐᐱᖅ ᕿᔪᖕᒥᒃ ᐊᕙᓗᖃᓪᓗᓂ. ᑖᒃᑯᐊ ᑐᐲᑦ ᐃᒐᕕᖃᓪᓗᑎᒃ, 
ᐸᓂᖅᑐᒃᑯᕕᖕᒥᓪᓗ 

• ᐊᓇᖅᕕᒃ ᑐᐊᐸᒃᑕᓕᖕᒥ ᐊᒃᑕᖅᕕᒃᑕᓕᒃ ᐃᑎᖅᓴᓕᐅᖅᓯᒪᔪᒥ 
• ᐊᐅᓚᐅᑎᖃᐅᑦ ᓴᙱᓂᓕᖕᒥᒃ ᐃᒫᒃ 30 kW ᐊᐅᓚᐅᑎᓯᐅᒻᒥᒃ ᐅᖅᓱᐊᓗᓕᒃ  
• ᖁᓕᒥᒎᓕᐅᑉ ᒥᒡᕕᖓ 
• ᐊᒃᑕᑯᓂᒃ ᐃᑭᑦᓯᕕᒃ ᐃᖕᒥᒃᑰᓕᖓᔪᒥᒃ ᐃᓂᓕᒃ. 

 
 

5. ᓴᓇᕐᕈᑎᑦ 
 
ᓴᓇᕐᕈᑎᑦ:  ᒪᑯᓄᖓ ᐊᑐᖅᑕᑦ:   ᐊᒃᑐᐃᓂᖏᑦ ᓄᓇᒥᒃ: 
 



ᖁᓕᒥᒎᓕᒃ  ᐱᓕᕆᔨᓂᒃ, ᐃᑰᑕᐅᑎᓂᒡᓗ  ᓱᕐᕋᐃᔮᖏᑦᑐᖅ 

ᐃᑰᑕᐅᑎᑦ        ᐃᑰᖅᑎᓂᒃ    ᐃᑰᑕᓗᐊᓛᖏᑦᑐᑦ 

ᐊᐅᓚᐅᑎᑦ  ᐃᑯᒪᖃᐅᑦ ᐊᓯᓂ    ᓱᕐᕋᐃᔮᖏᑦᑐᖅ 

ᐃᒥᕐᒥᒃ ᒥᓪᓗᐊᕈᑦ ᐃᒪᖃᕈᑦ ᐊᓯᓂ ᐃᑰᑕᖅᑐᑦ   ᓱᕐᕋᐃᔮᖏᑦᑐᖅ  

  

6. ᐅᖅᓱᐊᓗᒃ  

ᒥᒃᓴᐅᓴᒃᑐᑦ 20 ᖃᑦᑕᐅᔭᐃᑦ ᐊᐅᓚᐅᑎᓯᐅᑎᑦ ᐊᒻᒪᓗ 50 ᖃᑦᑕᐅᔭᐃᑦ ᖃᖓᑕᔫᖅᓯᐅᑎᑦ ᐃᖕᒥᒃᑯᑦ ᐃᓂᓖᑦ 
ᐊᓯᓂ ᓄᓇᓕᒋᔭᒥ. ᖃᓄᐃᑦᑐᑐᐃᓐᓇᐃᑦ ᐅᖅᓱᐊᓗᐃᑦ ᐃᓂᖃᑦᓯᐊᓛᖅᑐᑦ ᐊᑦᑕᓇᖏᑦᑐᒥᒃ ᐊᒻᒪᓗ 
ᖃᐅᔨᓴᖅᑕᐅᖃᑦᑕᓛᖅᑐᖅ ᓱᕐᕌᔪᖃᖏᒃᑲᓗᐊᕐᒪᖔᖅ ᐅᖅᓱᐊᓗᒃᑕᓕᖕᒥᒃ ᑕᒪᒃᑯᐊ ᐊᑑᑕᐅᖁᔭᐅᓯᒪᖕᒪᑕ 
ᓄᓇᒥᒃ ᐱᔪᓐᓇᐅᑎᖃᕈᑎᓄᑦ, ᐃᓄᐃᑦ ᓄᓇᖁᑖᓂ ᓚᐃᓴᖃᕈᑎᓄᑦ ᐊᒻᒪᓗ ᐃᒥᕐᒥᒃ ᓚᐃᓴᖃᕈᑏᑦ. ᖃᐅᑕᒫᑦ 
ᖃᐅᔨᓴᖅᑕᐅᖃᑦᑕᓛᖅᑐᑦ ᐅᖅᓱᐊᓗᒃᑕᓕᒃ. ᖃᑦᑕᐅᔭᐃᑦ ᐃᓂᒥᓃᑦᑐᑦ ᖃᓕᕇᑦ ᐋᕿᑦᓱᑦᓯᐊᖅᓯᒪᔭᑦ 
ᑯᕝᕕᕕᖏᓪᓗ ᐊᔾᔨᒌᒥᒃ ᐃᓐᓇᖓᑎᑕᐅᓗᑎᒃ ᐃᓕᐅᖃᖅᓯᒪᔭᐅᑦᓯᐊᕐᓗᑎᒃ ᐃᓂᒥᓃᑦᑐᑦ. ᐊᑯᕐᖓᒍᑦ 
ᖃᐅᔨᓴᖅᑐᒧᑦ ᐱᓱᒃᕕᐅᔪᓐᓇᕐᓗᑎᒃ. ᖃᑦᑕᐅᔭᐃᑦ ᐃᒪᖃᖏᑦᑐᑦ ᐅᑎᖅᑎᑕᐅᖃᑦᑕᓛᖅᑐᑦ ᑲᖏᖠᓂᕐᒧᑦ 
ᖃᓪᓗᓈᑦ ᓄᓇᖓᓐᓅᖅᑕᐅᔪᒃᓴᒫᑦ ᐊᐅᔭᒃᑯᑦ ᓯᑲᐅᑦᑯᑦ. 

 

7. ᐅᖅᓱᐊᓗᖕᒥᒃ ᑯᕕᔪᖃᑳᓪᓚᓂᖅᐸᑦ ᓇᓪᓕᐅᒃᑯᒫᑦ 
 

ᑕᑯᓗᒋᑦ ᐊᓪᓚᒃᓯᒪᔪᑦ ᑖᒃᑯᐊ ᐃᓗᐊᓃᑦᑐᑦ ᐅᖅᓱᓗᖕᒥᒃ ᑯᕕᔪᖃᑳᓪᓚᓂᖅᐸᑦ ᓇᓪᓕᐅᒃᑯᒫᑦ 

 

8. ᐊᓯᓂ ᓄᓇᓕᒋᔭᐅᔪᒥ ᐊᒃᑕᑯᖃᐅᑦ 
 

ᑕᒪᕐᒥᒃ ᐃᑭᒍᓐᓇᖅᑐᓕᒫᑦ ᐊᒃᑕᑯᑦ ᐊᓯᓂ ᓄᓇᓕᒋᔭᒥ ᐃᑭᑕᐅᖃᑦᑕᓛᖅᑐᑦ ᐃᑭᑦᓯᕕᕋᓛᒧᑦ. ᐃᑭᒍᓐᓇᖏᑦᑐᑦ 
ᐊᒃᑕᑯᑦ ᐅᓯᓕᐅᔾᔭᐅᖃᑦᑕᓛᖅᑐᑦ ᖃᓪᓗᓈᓄᑦ ᑕᒪᒃᑯᓂᖓ ᐊᒃᑕᑯᓂᒃ ᐃᑦᓯᕕᖕᒧᑦ. 

  

9. ᐃᖏᕐᕋᔪᒃᑯᑦ ᐅᓯᔭᐅᖃᑦᑕᓛᖅᑐᑦ 
 

ᐱᓕᕆᓐᓇᐅᑎᓪᓗᒍ, ᐃᓘᓐᓇᑎ ᐱᓕᕆᔭᖅᑐᖅᓯᒪᔪᑦ ᐅᓯᔭᐅᖃᑦᑕᓛᖅᑐᑦ ᖁᓕᒥᒎᓕᒃᑯᑦ. 

 

10. ᓄᓇᒥ ᐊᕙᑕᓃᑦᑐᑦ 
 

ᑕᒡᕙᓂ ᐱᓕᕆᕕᖕᒥ ᓱᓕ ᐱᒋᐊᕐᖓᐅᑕᐅᓯᒪᔪᑦ ᕿᓂᖅᑎᓄᑦ ᐊᑑᑕᐅᒻᒪᑕ ᐊᒻᒪᓗ ᐊᕙᑕᓃᑦᑐᑦ 
ᐊᒃᑐᖅᑕᐅᓗᐊᔾᔮᖏᒻᒪᑕ, ᐃᓘᓐᓇᑎᒃ ᐅᔾᔨᑐᖅᑕᐅᑦᓯᐊᖃᑦᑕᓛᖅᑐᑦ ᓱᕈᖅᑎᕆᑦᑕᐃᓕᓗᑎᒃ ᓄᓇᒥᒃ ᐊᕙᑖᓂ. 
ᓇᓂᓯᑦᑕᓂᖅᐸᑕ ᐊᑑᑎᓂᖃᕈᓐᓇᖅᑐᓂᒃ ᑕᒫᓂ ᐱᓕᕆᕕᖕᒥ ᐊᒻᒪᓗ ᓱᓕ ᐅᔭᕋᒃᓴᖅᓯᐅᕈᑎᒃᓴᑦ 



ᐱᕙᓪᓕᐊᑎᑕᐅᒃᑲᓐᓂᕋᔭᖅᑐᑦ, ᐋᕿᓱᖅᑕᐅᓗᑎᒡᓗ ᐊᕙᑎᓕᕆᔾᔪᑎᓅᖓᔪᑦ ᑐᑭᖏᑦ ᕿᒥᕐᕈᒍᑎᑦ 
ᑕᒡᕗᖓᖓᔪᓂᒃ ᐱᒋᐊᕐᖓᖅᕕᐅᓯᒪᔪᒥᒃ ᐱᔪᑦ. 

 

11. ᓱᕐᕋᐃᑐᐃᓐᓇᕆᐊᓖᑦ ᐊᕙᑖᓂᒃ ᐊᒃᑐᐃᒍᑎᒃ: 
 

ᐱᑕᖃᖏᑦᑐᖅ ᖃᖓᓕᒫᖅ ᓱᕐᕋᒃᑕᐅᓂᐅᓴᔪᓂᒃ ᒪᑯᓂᖓ ᓄᓇᒥ ᐱᕈᖅᑐᓂᒃ ᐃᑰᑕᖅᕕᐅᓛᖅᑐᓂ ᓄᓇᒥ.  
 
ᐊᕙᑎᓕᕆᒍᑕᐅᓛᖅᑐᑦ ᐊᒃᑐᐃᒃᐸᑕ ᕿᓂᖅᑐᑦ ᐃᑰᑕᓕᖅᐸᑕ ᐸᓚᖅᑐᓂᒃ ᐊᑑᑎᓛᕐᒪᑕ. 
ᐃᑰᑕᖅᑐᖃᓕᕋᐃᒻᒪᑦ ᑭᖑᕐᖓᒍᑦ ᓴᕿᓲᖑᒻᒪᑕ ᒥᑭᔫᑎᑦ ᐃᒻᒪᑎᓐᓃᑦ ᐃᑎᖅᓴᐃᑦ ᐱᑕᓖᑦ ᓇᑲᑎᖅᑕᒥᓂᕐᓂᒃ 
ᓴᓂᐊᓂ ᐃᑰᑕᖅᕕᕕᓃᑦ. ᖃᓄᐃᑦᑐᑐᐃᓐᓇᐃᑦ ᓇᑲᑎᖅᑕᐅᓂᑯᑦ ᐅᔭᖃᑦ ᓄᓇᒧᑦ ᓇᕿᑎᖅᑕᐅᖃᑦᑕᓛᖅᑐᑦ 
ᓄᓇᐅᑉ ᖄᖓᓃᑐᐃᓐᓇᖁᓇᒋᑦ ᐅᕝᕙᓗᑭᐊᖅ ᓴᓂᐊᓃᑦᑐᑦ ᓄᓇᒥ ᓄᓇᑐᐃᓐᓇᕐᒧᑦ ᕿᒪᒃᑕᐅᖃᑦᑕᓛᖏᒻᒪᑕ 
ᖃᓂᒋᔮᓃᑦᑐᓕᒫᑦ. ᑕᒪᕐᒥᒃ ᐃᒦᑦ ᐊᑐᖅᑕᐅᓂᑯᑦ ᐃᑰᑕᖅᑐᓄᑦ ᒥᓪᓗᐊᖅᑕᐅᖃᑦᑕᓛᖅᑐᑦ ᖃᓂᒃᓴᖅᑐᓕᒫᑦ 
ᐃᒫᑎᒋ 31 ᒦᑕᓂᒃ ᑕᓯᖅᑕᓕᖕᒦᑦᑐᒧᑦ ᖃᓂᒃᓴᕐᓂᐅᓴᔪᑦ ᖄᒥᑦᑕᕈᐊᕐᒪᑕ ᐃᒻᒪᑎᒍᑎᒃ ᐊᖁᑕᐅᑦᑕᕈᐊᕐᒪᑕ 
ᑰᒃᑐᓄᑦ ᐃᒫᓄᑦ. ᐃᓚᒍᑕᒥᓃᑦ ᐃᑰᑕᖅᑐᓄᑦ ᑭᓯᐊᓂ ᐊᑐᖅᑕᐅᖃᑦᑕᓛᕐᒪᑕ ᐱᓕᕆᐊᓄᑦ 
ᐊᑐᖅᑕᐅᒋᐊᖃᕋᐃᒍᑎᒃ, ᐃᑰᑕᖅᑐᑦ ᐊᑐᓲᖏᑦ ᐃᓗᒻᒧᑦ ᓄᓇᒧᑦ ᓯᖁᑦᑎᕆᔾᔭᐃᒃᑯᑏᑦ ᓄᓇᑐᐃᓐᓇᕐᒥᒃ 
ᐅᕝᕙᓗᑭᐊᖅ ᓄᑦᑕᕐᓅᖓᔪᓂᒃ ᐃᑰᑕᖅᑕᑦ ᑐᙵᕕᖏᓐᓄᑦ, ᑕᒪᒃᑯᐊ ᐃᓚᒍᑕᑦ ᐊᑐᖅᑕᐅᓲᑦ ᑭᓯᐊᓂ 
ᐊᑐᖅᑕᐃᔭᕆᐊᖃᓪᓚᕆᒐᐃᒻᒪᑕ. ᖃᓄᑐᐃᓐᓇᓕᒫᑦᓯᐊᖅ ᓱᕐᕋᐃᔪᓐᓇᖅᑐᓂᒃ ᐊᑐᓗᐊᖅᑕᐃᓕᖃᑦᑕᓚᖓᔪᑦ.  

ᐃᑰᑕᖅᑐᖃᖃᑦᑕᔾᔮᖏᑦᑐᖅ ᓯᑯᐊᕐᒥ. 

ᑎᖕᒥᐊᓄᑦ ᐅᓪᓗᑕᓖᑦ ᐊᒻᒪᓗ ᓯᑎᑕᓖᑦ ᐃᒃᐱᒋᔭᐅᑦᓯᐊᖃᑦᑕᓛᖅᑐᑦ ᐊᒻᒪᓗ ᖃᓂᒋᔭᐅᑦᑕᐃᓕᖃᑦᑕᓛᖅᑐᑦ 
ᐸᒡᕕᓴᒃᑕᐃᓕᓗᑎᒃ ᐆᒪᔪᖅᑕᓖᑦ ᓄᓇᒥ. ᑎᑎᖅᑕᐅᖃᑦᑕᓛᖅᑐᑦ ᖃᐅᔨᔭᐅᔪᓕᒫᑦ ᐃᒪᕐᒥᐅᑕᑦ ᐆᒪᔪᑦ, 
ᑎᖕᒥᐊᑦ, ᐃᖃᓗᐃᑦ ᑕᒪᒃᑯᐊ ᑕᑯᔭᐅᒐᐃᒍᑎᒃ ᐃᓄᐃᑦ ᓄᓇᖁᑕᓃᑦᑐᓕᒫᑦ ᐊᒻᒪᓗ ᓴᓂᐊᓃᑦᑐᑦ. ᖁᓕᒥᒍᓖᑦ 
ᖃᖓᑕᓕᕋᐃᒍᑎᒃ ᐊᒃᐸᓯᖕᓂᖅᓴᐅᒋᐊᖃᖏᑦᑐᑦ ᐃᒫᑎᒋ 1500 feet−ᓂᒃ ᖁᓚᐅᖃᑦᑕᕆᐊᓖᑦ ᓄᓇᒥ 
ᐊᒃᐸᓯᓈᖅᕕᒋᒋᐊᖃᖏᑕᒥᒍᑦ. ᐅᓪᓗᑕᓖᑦ ᑎᖕᒥᐊᓄᑦ ᐊᒻᒪᓗ ᓯᑎᑕᓖᑦ ᑎᑎᕋᖅᑕᐅᖃᑦᑕᓛᖅᑐᑦ ᓇᒦᓐᓂᖏᑦ 
ᖃᐅᔨᔭᐅᖃᑦᑕᓛᕐᒪᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᓄᓇᕗᑦ ᒐᕙᒪᒃᑯᑦ ᐆᒪᔪᕆᓕᔨᒃᑯᖏᑦᑕ. 
 
ᓄᓇᒥ ᖃᐅᔨᔪᖃᕋᐃᑉᐸᑦ ᐃᓄᒃᑕᓕᒥᓂᕐᓂᒃ ᑐᐱᖅᕕᕕᓂᕐᓂᒃ ᑎᑎᕋᖅᑕᐅᖃᑦᑕᓛᖅᑐᑦ ᐊᒻᒪᓗ 
ᓇᓗᓇᐃᖅᑕᐅᖃᑦᑕᕐᓗᑎᒃ ᓇᒦᓐᓂᖏᑦ ᑕᒻᒪᕇᒃᑯᑎᒃᑯᑦ ᐊᒻᒪᓗ ᖃᐅᔨᖃᑦᑕᓛᕐᒪᒋᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᓄᓇᓕᕆᔨᖓᑦᑕ ᐃᖃᓗᖕᓂ, ᑐᓪᓕᐊᑕᓗ ᐃᓕᖁᓯᓕᕆᔨᒃᑯᑦ ᐃᖃᓗᖕᓂ ᐊᒻᒪᓗ 
ᐃᑦᑕᕐᓂᑕᓕᕆᔨᒃᑯᑦ ᖃᐅᔨᓴᖅᑎᖏᑦᑕ ᐊᑐᐊᒥ. ᓱᓇᑐᐃᓐᓇᓕᒫᑦᓯᐊᑦ ᓄᐊᑕᐅᖃᑦᑕᕆᐊᖃᖏᑦᑐᑦ 
ᐅᕝᕙᓗᐊᖅ ᐸᒡᕕᓴᒃᑕᐅᖃᑦᑕᕆᐊᖃᖏᑦᑐᑦ ᖃᖓᓕᒫᖅ ᐃᑦᑕᕐᓂᑕᖅᑕᖃᑐᐃᓐᓇᕆᐊᓖᑦ ᓄᓇᐃᑦ. 

 
12. ᓄᓇᒥᒃ ᓴᓗᒻᒪᖅᓴᐃᒍᑎᒃᓴᑦ ᖃᑦᓯᕌᕋᔭᕐᓂᖏᑦᑕ ᖃᐅᔨᓴᖅᑕᐅᓂᖏᑦ:   

 

ᐃᓘᓐᓇᑎᒃ ᐊᑭᖏᑦ ᐊᒃᑐᐊᔪᓕᒫᑦ ᓴᓗᒻᒪᖅᓴᐃᓂᕐᒧᑦ ᐊᑑᑕᐅᒐᔭᖅᑐᑦ ᐋᕿᒃᓱᖅᑕᐅᒻᒪᑕ ᐃᓚᒋᓕᐅᑎᔭᑦ 
ᐱᓕᕆᐊᒃᓴᓕᕆᔾᔪᑎᒃᓴᓄᑦ ᑮᓇᐅᔭᒃᓴᖃᕈᑎᓄᑦ. ᖃᓄᐃᑦᑐᑐᐃᓐᓇᐃᑦ ᓴᓗᒻᒪᖅᓴᐃᒍᑎᒃᓴᑦ ᐊᑭᖏᑦ 
ᓴᓂᖅᕙᖅᑕᐅᓛᕐᒪᑕ ᐱᓕᕆᐊᒃᓴᓅᖓᔪᓄᑦ ᑮᓇᐅᔭᖃᕈᑎᒃᓴᑦ ᑕᒪᒃᑯᐊ ᐅᔾᔨᑐᖅᑕᐅᑦᓯᐊᖅᓯᒪᔭᕆᐊᖃᒻᒪᑕ 
ᓄᓇᒥᒃ ᓴᓗᒻᒪᖅᓴᐃᒍᑎᓴᒫᑦ ᐱᓕᕆᐊᖑᒐᔭᕐᒪᑕ ᐱᔭᕇᖅᐸᑕ ᐅᔭᕋᒃᑕᕆᐊᑦ.  

 

13. ᓄᓇᒥᒃ ᓴᓗᒻᒪᖅᓴᐃᒍᑎᒃᓴᒫᑦ ᐸᕐᓇᑕᑦ: 
 



ᑭᖑᕐᖓᒍᑦ ᐱᔭᕇᖅᓯᒪᓕᖅᐸᑕ ᐃᓘᓐᓇᑎᒃ ᓄᓇᒥ ᐃᑰᑕᖅᕕᕕᓃᑦ, ᓇᑲᑎᖅᑕᐅᓂᑯᑦ ᓅᑕᐅᖃᑦᑕᓛᖅᑐᑦ 
ᓄᓇᒥᒃ ᐊᑕᖏᖅᑕᐅᒐᓱᐊᕐᓗᑎᒃ ᐅᕝᕙᓗᑭᐊᖅ ᓄᓇᒨᖅᑲᖅᑕᐅᖃᑦᑕᕐᓗᑎᒃ ᓇᓕᒧᓕᖅᑎᑕᐅᖃᑦᑕᕐᓗᑎᒃ. 
ᓄᓇᐅᑉ ᖄᖓᒍᑦ ᐃᒻᒪᑎᓐᓂᕈᓐᓂᖅᐸᑦ ᐃᒻᒪᑎᓐᓂᖅ ᑰᒐᔭᕐᒪᑦ ᖄᒥᓪᓗᓂ ᐱᔪᖅ ᐃᑰᑕᖅᕕᕕᓂᕐᓂᒃ 
ᐃᑎᖅᓴᓂᒃ, ᐃᑰᑕᖅᕕᕕᓃᑦ ᓯᒥᒃᑕᐅᖃᑦᑕᓛᖅᑐᑦ, ᓄᓇᒧᑦ ᖁᐊᖅᑎᑦᓯᒍᒻᒧᑦ ᖁᐊᖅᑎᑦᓯᕕᐅᖃᑦᑕᕐᓗᑎᒃ 
ᐊᒧᔭᐅᓚᐅᖏᓐᓂᖏᓐᓂ ᓇᑲᑎᖅᑕᐅᓂᑯᑦ ᐃᒻᒪᒐᐃᑉᐸᑕ ᐃᓂᒥᓂᖏᑦ ᖄᒥᖁᓇᒋᑦ ᐃᒪᑎᓐᓃᑦ. 

ᑕᓯᕐᓂ ᐃᑰᑕᖅᕕᕕᓃᑦ, ᐃᓘᓐᓇᑎᒃ ᐃᑎᖅᓴᓕᐊᒥᓃᑦ ᐃᑰᑕᖅᑐᓄᑦ ᓯᒥᒃᑕᐅᖃᑦᑕᓛᖅᑐᑦ ᐊᒻᒪᓗ 
ᖁᐊᖅᑎᑕᒐᕐᓂᒃ ᓄᓇᐅᑉ ᐃᓗᐊᓅᖃᐃᖃᑦᑕᕐᓗᑎᒃ ᐊᑦᑕᑎᖏᓐᓄᑦ ᐃᑰᑕᕈᑏᑦ, ᑕᓯᐅᑉ ᐃᖄᓂ ᐊᒻᒪᓗ 
ᓇᑲᑎᖅᑕᐅᓂᑯᑦ ᐲᔭᖅᑕᐅᖃᑦᑕᓛᖅᑐᑦ ᑕᓯᕐᒥᒃ. ᑭᓱᑐᐃᓐᓇᕐᓂᒃ ᐅᕝᕙᓗᑭᐊᖅ ᐱᓕᕆᐊᒥᓃᑦ 
ᕿᒪᒃᑕᐅᖃᑦᑕᓛᖏᑦᑐᑦ ᑕᓯᐅᑉ ᖄᖓᓄᑦ. ᑭᓱᑐᐃᓐᓇᐃᑦ ᖁᐊᕋᔭᕐᒪᑕ ᐃᑰᑕᖅᑐᖃᑦᑎᓪᓗᒍ ᓯᑯᒦᑦᑐᑦ 
ᐲᔭᖅᑕᐅᖃᑦᑕᓛᖅᑐᑦ ᐅᓕᒻᒫᔭᐅᓗᑎᒃ ᐊᒻᒪᓗ ᓅᑕᐅᖃᑦᑕᕐᓗᑎᒃ ᐊᒃᑕᖅᑕᐅᖃᑦᑕᓛᕐᒪᑕ ᐊᒃᑕᕕᓪᓚᕆᒻᒧᑦ. 

ᐃᓘᓐᓇᑎᒃ ᓴᓇᕐᕈᑏᑦ, ᐅᖅᓱᐊᓗᐃᑦ, ᓱᓇᒃᑯᑖ ᓅᑕᐅᖃᑦᑕᓛᖅᑐᑦ ᐃᑰᑕᖅᕕᕕᓂᓕᒫᓂᒃ ᐱᔭᕇᕋᐃᒍᑎᒃ 
ᐃᑰᑕᖅᕕᖕᒥᓐᓂᒃ. ᐃᓱᒪᑕᕆᔭᖅ ᐱᓕᕆᔪᓄᑦ ᖃᐅᔨᓴᖃᑦᑕᓛᖅᑐᖅ ᐃᓘᓐᓇᖏᓐᓂᒃ ᓄᓇᒥ ᐅᔾᔨᑐᑦᓯᐊᕐᓗᓂ 
ᓴᓗᒻᒪᓴᖅᓯᒪᑦᓯᐊᕋᓗᐊᕐᒪᖔᑕ ᐅᑎᖅᑎᑕᐅᓗᑎᒃ ᐱᐅᓯᖓᓄᑦ ᓄᓇᐅᑉ. 

ᓱᓕᓗ ᐊᑕᖏᖅᑐᑦ ᑎᑎᕋᖅᓯᒪᔭᑦ, ᑕᑯᓗᒋᑦ ᐅᑯᓇᓃᑦᑐ ᕿᒪᐃᓕᖅᐸᑕ ᐊᒻᒪᓗ ᓴᓗᒻᒪᖅᓴᐃᒍᑎᒃᓴᑦ. 
 

 
14. ᐃᓅᓯᕐᓄᖓᔪᑦ ᐊᒻᒪᓗ ᑮᓇᐅᔾᔭᒃᓴᐅᑎᒃᓴᑦ ᐊᑑᑎᓂᓖᑦ: 

 
ᐃᑲᔪᕐᓂᓖᑦ ᐱᓕᕆᐊᒃᓴᑦ ᐊᑑᑎᓂᖃᓛᕐᒪᑕ ᐊᑐᐃᓐᓇᕆᔭᐅᓗᑎᒃ ᓄᓇᓕᖕᓄ. ᐊᑯᓂ ᐊᑑᑎᓂᖃᓛᖅᑐᑦ 
ᓇᓂᓯᔪᖃᓐᓂᖅᐸᑦ ᕿᓂᖅᑕᓂᒃ ᑮᓇᐅᔾᔭᒃᓴᐅᑎᒃᓴᑦ ᓄᓇᓕᖕᓄᑦ ᒪᑭᒪᔾᔪᑎᒃᓴᑦ ᐃᖃᓇᐃᔭᖅᑎᓄᑦ ᐊᒻᒪᓗ 
ᐋᕿᒃᓯᒪᔭᐅᓕᖅᐸᑕ ᐊᑐᐃᓐᓇᕆᔭᐅᓗᑎᒃ ᐱᓕᕆᕖᑦ. ᓄᓇᕗᑦᒥ ᐊᑎᖃᖃᑕᐅᔪᑦ ᐊᓪᓚᒃᓯᒪᔪᑎᒍᑦ ᑲᒻᐸᓃᑦ 
ᐱᓕᕆᑎᑕᐅᓂᖅᓴᐅᒍᒪᖃᑦᑕᓛᕐᒪᑕ ᐊᑐᐃᓐᓇᖅᑎᒍᑦ ᐊᒻᒪᓗ ᐱᓕᕆᐊᒃᓴᓕᕆᔾᔪᑎᓅᖓᔪᓄᑦ. 

